
Goražde, februar 2009. godine

NOVI-KORIGOVANI

Na osnovu člana 23. stav b. Ustava Bosansko – podrinjskog kantona Goražde                   ( „Službene novine Bosansko - podrinjskog kantona Goražde“, broj: 8/98,10/00 i 5/03) Skupština Bosansko - podrinjskog kantona Goražde  d  o  n  o s  i:
                                                                                         N A C R T 
ZAKON

o izmjenama i dopunama Zakona o osnovnom odgoju i obrazovanju 

Član 1.

U Zakonu o osnovnom odgoju i obrazovanju („Službene novine Bosansko – podrinjskog kantona Goražde“ broj:5/04) u  članu 6. stav 2. ispred riječi „Ministarstvo“ dodaju se riječi          „Na prijedlog komisije za upis“.

Član 2.
U Članu 12. stav 2. vrše se slijedeće izmjene: 

Riječi „četiri kilometra“ zamjenjuju se riječima „dva kilometra“.

U istom stavu iza riječi „opreme i učila“ dodaju se riječi „obavljanje obaveznih ljekarskih i sistematskih pregleda učenika“.

Član 3.

Član 31. stav 2.mijenja se i glasi.

Opcija A.

„Osnovna škola može organizovati rad kombinovanih odjeljenja razredne nastave od I do V razreda, odnosno od VI do IX razreda predmetne nastave za istovremeno izvođenje nastave sa više razreda, a u skladu sa Pedagoškim standardima“.

Opcija B.

„Osnovna škola može organizovati rad kombinovanih odjeljenja razredne nastave od I do V razreda.

Ministarstvo može jednu ili više škola odrediti eksperimentalnom, odnosno uvesti kombinaciju od VI do IX razreda predmetne nastave za istovremeno izvođenje nastave sa više razreda, a u skladu sa Pedagoškim standardima“.
Član 4.
Član 33. stav 4.mijenja se i glasi:

„Broj časova u toku radne sedmice utvrđuje se nastavnim planom i programom, s tim da u toku dana učenici od  I do III razreda ne mogu imati više od 4 odnosno 20 časova redovne nastave sedmično, a od IV do VI razreda više od 6 časova redovne nastave dnevno, odnosno 26 časova sedmično, i od VII do završnog razreda više od 6 časova redovne nastave dnevno, odnosno 30 časova sedmično“

Član 5.

U Članu 37. stav 4. iza riječi  „Pedagoškom zavodu“ dodaju se riječi „do 05. oktobra tekuće školske godine“.
Član 6.
U Članu 42. riječi „Pedagoški zavod“ zamjenjuju se riječju „Ministarstvo“.

Član 7.

U Članu 50. stav 6.mijenja se i glasi:

„Troškovi ljekarskih pregleda padaju na teret osnivača“.

Član 8.

U Članu 51.stav 3. mijenja se i glasi:

„Troškovi ljekarskih pregleda padaju na teret osnivača“.

Član 9.
U članu 58. iza stava 3.dodaje se novi st. 4 i 5 koji glase:

„Za učenike osmogodišnje osnovne škole, zaključna brojčana ocjena iz svakog predmeta pojedinačno izvodi se na kraju prvog polugodišta i na kraju školske godine.
Za učenike devetogodišnje osnovne škole, zaključna brojčana ocjena iz svakog predmeta pojedinačno izvodi se na kraju prvog polugodišta i na kraju školske godine izuzev za učenike I i II razreda na oba polugodišta i učenike III razreda na kraju prvog polugodišta, za koje se postignuća iz svakog predmeta pojedinačno izvode opisno u skladu sa Pravilnikom koji donosi ministar“


Član 10.

U Članu 59. stav. 6. mijenja se i glasi:

„Zaključnu ocjenu u muzičkoj školi iz glavnog predmeta - instrumenta, na kraju I i II polugodišta utvrđuje komisija koju formira nastavničko vijeće“.

Član 11.

Član 61. mijenja se i glasi:
„Učenici I i II razreda čija  postignuća na osnovu opisnog ocjenjivanja na kraju nastavne godine nisu zadovoljavajuća, odnosno učenici III i IV koji na kraju nastavne godine imaju jednu ili više ocjena nedovoljan(1)prevode se u naredni razred.

Učenik iz prethodnog stava koji po treći put stekne uslov za prevođenje u naredni razred ponavlja razred koji je posljednji pohađao. 
           Roditelji, odnosno staratelji učenika iz stava 2. ovog člana mogu zahtijevati da njihovo dijete ponavlja razred bez obzira na sticanje uslova za prevođenje u naredni razred. Konačnu odluku o ponavljanju razreda donosi Nastavničko vijeće škole. 

           Učenik V, VI, VII, VIII i IX razreda  koji  na  kraju  nastavne  godine  ima  jednu ili  dvije ocjene nedovoljan (1) upućuje se na popravni ispit u augustovskom ispitnom roku.
           Učenik V, VI, VII, VIII i IX razreda koji/koja na kraju  nastavne godine  ima više od dvije ocjene nedovoljan (1) ponavlja razred.
   Učenik koji  ne zadovolji na popravnom ispitu ponavlja razred.
         Učenik IX razreda koji na  kraju nastavne  godine ima jednu  ocjenu nedovoljan (1) može biti  izuzet  od  odredbe  iz stava 5. ovog  člana i po vlastitom  izboru  popravni  ispit polagati  u junskom ili augustovskom ispitnom roku.
           Učeniku  iz  prethodnog  stava  koji/koja se prijavi  da popravni  ispit polaže  u  junskom ispitnom roku, škola  je  dužna  organizirati polaganje  popravnog  ispita. U slučaju  da na ovom popravnom ispitu učenik dobije ocjenu nedovoljan (1), upućuje se da ponovi razred.  

            Učenik  koji je upućen da ponovi određene razrede može zadržati status redovnog učenika u uredovnoj osnovnoj školi do navršene 16. godine života,(u specijalnoj osnovnoj školi do navršene 18. godine) a u slučaju nemarnog odnosa prema učenju i neprimjerenog ponašanja može, po odluci nastavničkog vijeća, izgubiti status redovnog učenika škole s navršenih 15 godina života, a u specijalnoj osnovnoj školi kada navrši 17 godina.

Organizovanje i način polaganja popravnih ispita bliže se uređuje propisom koji donosi ministar“

Član 12.

U Članu 65.  iza stava 2 dodaje se novi stav i glasi:

„Škola, učeniku sa posebnim obrazovnim potrebama uz uvjerenja i svjedočanstva, izdaje i pismeni izvještaj koji opisuje postignute rezultate u odnosu na ciljeve iz plana“.

Član 13.
U Članu 70.  iza riječi „učenike“ dodaju se nove riječi „ roditelje i staratelje“.

Član 14.
Član 75. mijenja se i glasi:

„Nastavnim  planom i  programom, u  zavisnosti  od  vrste  osnovne škole,  utvrđuje  se odgovarajući  profil i stručna  sprema  nastavnika  razredne  nastave  i  nastavnika  predmetne nastave.
         Nastavnici  razredne i  predmetne nastave  koji  izvode  nastavu od I – IX razreda  imaju visoku ili višu stručnu spremu.
         Nastavnik predmetne  nastave koji  izvodi  nastavu u osnovnoj muzičkoj  školi od I do VI razreda ima visoku ili višu stručnu spremu odgovarajućeg odsjeka.
         Nastavnici u specijalnim odjeljenjima  pri osnovnoj školi i u specijalnoj  osnovnoj  školi su defektolozi i asistenti.
         Stručni  saradnici  u  osnovnoj školi su: pedagog, psiholog, pedagog-psiholog, bibliotekar odnosno viši knjižničar, socijalni radnik i defektolog.
         Broj stručnih saradnika, profil i stručna sprema, kao i uvjeti obavljanja njihovih poslova u osnovnoj školi utvrđuju se Pedagoškim standardima.
         Broj  ostalih  zaposlenih  u  školi, profil i stručna  sprema, kao i uslovi obavljanja  njihovih poslova u osnovnoj školi utvrđuju se Pedagoškim standardima“. 

            

Član 15.
U Članu 78. stav 3. iza  riječi  „rada  sa  učenicima“ dodaju  se  riječi „uz prethodnu  saglasnost ministarstva“.

Član 16.
U Članu 79. stav 1. iza riječi „nastavnici“ dodaju se riječi „ i stručni saradnici“.

Član 17.

U Članu 80. stav 2. riječ „ministarstvo“ zamjenjuje se riječju „Pedagoški zavod“.

Član 18.

U članu 81. stav 4 mijenja se i glasi:

„Stručni saradnici  mogu steći zvanje  samostalni  stručni saradnik, viši  stručni saradnik i stručni savjetnik“.

Član 19.

Opcija B.

U članu 88. tačka 1 i 2  brišu se.

I   Prijedlog člana 89. 

Član 20.

U Članu 89. stav 2 mijenja se i glasi:

Opcija A.

„Za direktora osnovne škole može biti imenovano lice koje pored opštih uslova ispunjava u pogledu stručne spreme i uslove za nastavnika u osnovnoj školi, ima najmanje VI stepen stručne spreme, te ima najmanje pet godina radnog iskustva u  školi, a ističe se svojim radom, sposobnostima organizacije odgojno obrazovnog rada škole i u pedagoškoj teoriji i praksi“.

Opcija B.

II   Prijedlog člana 89.

„Školski odbor raspisuje konkurs za direktora osnovne škole koji se objavljuje u dnevnom listu.

Direktor škole se imenuje na period od 4 godine i isto lice može biti imenovano za direktora  osnovne škole koja ima status javne ustanove, najviše dva puta uzastopno u istoj školi.

Za direktora osnovne škole može biti imenovano lice koje ,osim općih, ispunjava i u pogledu stručne spreme uslove za profesora, nastavnika ili pedagoga i ima 5 godina radnog iskustva u nastavi ili na pedagoško-psihološkim poslovima, a naručito se ističe svojim radom u organizaciji odgojno-obrazovnog rada, pedagoškoj teoriji i praksi.

Konkurs za direktora osnovne škole sadrži odgovarajuće uslove iz prethodnog stava, trajanje konkursa, postupak i trajanje izbora kandidata i način obavještavanja kandidata o rezultatima konkursa.

Kandidat za direktora osnovne škole, uz prijavu na konkurs, dostavlja i svoj program rada i razvoja škole za period na koji se imenuje.

Nakon provedene procedure konkursa, školski odbor, na osnovu pribavljenog mišljenja Pedagoškog zavoda i saglasnosti Ministarstva, sačinjava listu kandidata koji ispunjavaju uslove konkursa.

Direktora osnovne škole ,koja ima status javne ustanove, biraju neposrednim tajnim izborima roditelji, staratelji i zaposlenici škole.

Školski odbor za direktora škole imenuje onog kandidata koji je dobio najveći broj glasova birača koji su izašli na izbore.

U slučaju da dva ili više kandidata dobiju isti broj glasova, organizovat će se drugi krug izbora za kandidate sa istim brojem glasova u roku od sedam dana od dana održanih izbora.

Ako se na konkurs prijavio samo jedan kandidat koji ispunjava uslove konkursa i koji je dobio pozitivno stručno mišljenje Pedagoškog zavoda i saglasnost Ministarstva, Školski odbor će imenovati tog kandidata za direktora škole bez provođenja izbora.

Zaposleniku koji je imenovan za direktora osnovne škole, škola u kojoj je bio zaposlen dužna je, na njegov zahtjev, obezbiiediti mirovanje njegovih prava i obaveza iz radnog odnosa, a najduže 4 godine od dana imenovanja.

Postupak i procedura izbora direktora osnovne škole uređuje se posebnim propisom koji donosi ministar.

Kriterije na osnovu kojih Pedagoški zavod daje mišljenje, Ministarstvo saglasnost a Školski odbor utvrđuje listu kandidata za direktora škole, donosi ministar uz prethodnu saglasnost Vlade“.

Član 21.

Novi član:

„Ukoliko procedura imenovanja direktora nije okončana do isteka mandata, Školski odbor će, bez konkursa, imenovati vršioca dužnosti direktora iz reda nastavnika ili stručnih saradnika u školi.

Vršilac dužnosti direktora ima sva prava i dužnosti direktora.

Vršilac dužnosti direktora može rukovoditi osnovnom školom do imenovanja direktora, a najduže šest mjeseci od dana njegovog imenovanja.

Isto lice ne može biti ponovo imenovano za vršioca dužnosti direktora ,nakon isteka roka iz stava 3. ovog člana“.

Član 22.

U članu 92. tačka 5. mijenja se i glasi:

- „Na prijedlog Komisije za izbor zaposlenika vrši izbor i postavljanje zaposlenika i sa njima zaključuje ugovor o radu, odnosno donosi rješenja o prestanku ugovora o radu“.

U istom stavu tačka  6. briše se.

Dosadašnja tačka 7. postaje tačka 6.

Član 23.                

U članu 94. stav 2.mjenja se i glasi:

 
         „ Pomoćnika direktora imenuje Školski odbor nakon provedene procedure koja prvo podrazumijeva interno oglašavanje u školi, a ukoliko se ne izvrši izbor iz reda nastavnika i stručnih saradnika zaposlenih u školi, škola objavljuje javni konkurs.“

                                                            Član 24.
U Članu 109. stav 2. riječi „4 godine“ zamjenjuje se riječima“ 6 godina“.

Ovaj Zakon stupa na snagu osmog dana od dana objavljivanja u „Službenim novinama Bosansko - podrinjskog kantona Goražde“.

Skupština Bosansko - podrinjskog                                     Predsjedavajući Skupštine

Kantona Goražde

                                            __________________

   Dr. Alija Begović

Broj:_____________/09                                                  

Goražde:____________/09
















